
Chorus 1

Paano babangon ang bayang nagdurusa
kung kabataan daw na tanging pag asa.

Salat sa dunong at magandang impluwensya.

Sa laban ng buhay talong talo na siya.

Verse I

Sino’ng nagtutuwid ng kanilang landas?

Sa tukso’t kasalanan sinong magliligtas?

Ang nakatatanda na dapat nilang gabay,

abalang maghanap ng ikabubuhay.

Verse II

Sa madyong at sabong ang magulang napapadpad.

Umaasang mapalaki ang kitang di sapat.

Ang pag aaral niya’y di  kayang tustusan.
Pano makakamit ang hangad na kapalaran?

Chorus 2

Paano aasahan ang ating kabataan

kung hahayaang magmistulang mangmang.

Magulong lipunan ang kanyang kinagisnan.
Lumalaki’ng pagkatao’y may bahid at kulang

Verse III

Mga kaibigan niya’y naliligaw din.

Si Ate at Kuya, may sariling suliranin.

Kaninong halimbawa ang kanyang susundin,

kapamilya’t kapuso ba sa puting tabing?

Repeat Chorus 1

Bridge

Sinong nagtuturo ng tama o mali?

Sa magandang ginawa sinong pumupuri?

Marunong ba silang  mangarap nang gising
kung walang tinitingalang makislap na bituin?
Paano babangon ang bayang nagdurusa.

Paano aasahan ang ating kabataan.

Paano? (Repeat and Fade)

